
رابط المادة على منصة باحث
لقاءات مسجد أسد بن الفرات -  أثناء الترشح للرئاسة

12-لقاء مسجد أسد بن الفرات | 41-1-2102 | الشيخ حازم
صلاح أبو اسماعيل

حازم صلاح أبو اسماعيل

بسم الله الرحمن الرحيم. الحمد لله رب العالمين. واشهد ان لا اله الا الله وحده لا شريك له واشهد ان سيدنا محمدا عبد الله ورسوله
صلى الله عليه وسلم واسأل الله سبحانه وتعالى ان يجعل عمل - 00:00:00

كله خالصا لوجهه الكريم وحده لا شريك له والا يجعل لاحد سواه فيه شيئا يا رب العالمين وان يرزقنا صدق النية واخلاص العمل. ايها
الاخوة الاحبة الكرام السلام عليكم ورحمة - 00:00:20

الله وبركاته. لا شك انكم تعلمون ان فترة التقلبات لا مقتضياتها. والنبي عليه الصلاة والسلام علمنا هذا المعنى في العديد جدا من
الاحداث لدرجة انه في بعض الاحداث تساهل قليلا - 00:00:40

من اجل ان تمر ثم في موقف مشابه اتخذ قرارا حاسما كما انه علل صلى الله عليه وسلم لبعض قراراته بانها بسبب ان الوقت فيه كذا
وكذا وكذا. ولذلك فان الذي يتعلم ما هو الفكر الاسلامي او ما - 00:01:10

هو الفقه لمواقف النبي صلى الله عليه وسلم فانه في الواقع يدرك كيف يتصرف في مثل هذه المواقف. المشكلة التي عندنا تكمن في
اننا بقينا سنين تعلموا الاسلام ثم لما جاء وقت التطبيق تحدث مشكلة في ترجمة - 00:01:40

التعلم الى تطبيق. سنحتاج جهدا سنحتاج وقتا سنحتاج بذلا سنحتاج ان نفهم يعني ممكن انا عند اتخاز القرار اتخز قرار بطريقة وانا
راجل كويس وبفهم وعلى علم وصادق وصالح وكل حاجة بس بعد شوية واحد ينبهني - 00:02:10

اقرأ مفردات الفكر مرة اخرى الذي تعلمته فاقول اه ده يبقى الصح هو الشيء التاني وليس الشيء الاولاني. هذا وارد ولذلك نحن لابد ان
نحمل امور انفسنا الان على حسن الظن. وعلى - 00:02:39

وعلى اقالة العثرة وعلى العفو وعلى التجاوز وعلى ضم الناس لان الناس دي شوية شوية تجتمع على الحق ان شاء الله. لكن ليس
معنى هذا اننا انا معكم الاسبوع ده على فكرة. ان شاء الله. انتم جيتوا النهاردة لقيتوه مش جاي بقى فقلتوا لأ نيجي له - 00:02:59

ان شاء الله التلات او الاربع حاجة زي كده. فاقول يا اخواني ليس معنى اقالة العثرة وتجاوز المحنة انه احنا لا ندقق الامور. او من من
ما تبينش الصح من الغلط لأ نبين الصح من الغلط لانه ده اللي هيخلينا نعرف نبقى صح بعد شوية. يعني ايه الكلام - 00:03:29

واحد غلط النهاردة اما اصبر عليه شوية ان شاء الله هيبقى صح لانه راجل كويس وبيحاول يفهم الامور. لكن مش معنى كده ان انا
دلوقتي ما اقولوش ان ده غلط او ان ده صح. لانه هيعرف ازاي لازم اعرفه. وكذلك انا لازم اقبل ان حد - 00:03:59

بيقول لي خطأي ويعرفني خطأي وينبهني الى خطأي. فيتعلم الناس وانتم تعرفون ان سيدنا عمر بن الخطاب نفسه رأى رأيا ثم وجد
ابا بكر ارشد رأيا. ورأى رأيا ثم رأى عليا ارشد رأيه - 00:04:19

ويرجع عمر ويظل عمر هو عمر. فالمسألة بسيطة. احنا الان يا اخواني في وقت مهم جدا خطير. فيه امور تجري من وراء الابواب
وفي ضغوط وفي اتفاقات تتسم بالضغوط الشديدة - 00:04:39

ما دام فيه ضغوط شديدة يبقى فيه اكراه نسبي انه امشي لك ازاي حقوق الشعب حقوق الدستورية حقوق الامة همشيها لك بس انت
مضطر تسيب لي في المكان الفلاني. وهذا الكلام مش في مصر بس. انتم لو تابعتم - 00:05:09

انتم الان ما يجري حتى في ليبيا وسوريا واليمن هتجدوا هذا الكلام موجود لاتفاقات اللي خلف الابواب في مصر او في غيرها من

البلاد تديرها احيانا امريكا اشارة وانتم شفتم كم واحد من مسؤولين امريكا كانوا موجودين في مصر الاسبوع عشر تيام اللي فاتوا.
وبيتكلموا ازاي ويدققوا - 00:05:35

وعلنا ويشترط كمان ويخرج يعلن بصراحة كده انه الراجل اللي انا بحبه ده انا هو قعد معه واتفقوا واتفقوا ووصلوا الى انه مسلا
خلاص مش هيعصلج في الفلانية واحيانا تديرها السلطة العسكرية - 00:06:04

برضه علنا تدير الاتفاقات انت شايف اتنين قعدوا مع بعض والباب مقفول واتكلموا مع بعض وبعدين خرجوا قالوا ان احنا كنا بنتفق
واعلنوا بعض الاتفاقات وبعضها لأ. لكن برضو علنا ومرة تالتة غير امريكا والسلطة تحدث اتفاقات - 00:06:32

عن طريق جهة ثالثة. زي مسلا الاجتماع الذي حدث في الازهر في الاسبوع الماضي. الازهر يجمع البابا شنودة ويجمع معه رئيس
الوزراء ويجمع معه القيادات الاسلامية سواء اللي هي جماعات - 00:06:55

يعني المرشد العام للاخوان المسلمين رئيس حزب الحرية والعدالة رئيس حزب النور. ويجمع معهم مجموعة من السياسيين متعددين
ويقعدوا ويحدث اتفاق برضه علني. وشيء رابع يحدث بين الفصائل السياسية هي وبعضها يقعد حزب مع حزب. يقعد حزب مع

جماعة. تقعد مجموعة مع مجموعة. وبرضو علني - 00:07:15
لكن ما رأيكم لازم تكونوا عارفين انه الجزء العلني ده هو الجزء النسبة الابسط. انما هناك جلسات مستفيضة واسعة جدا. كل هذا

الكلام يندرج تحت دي مش قعدات اتفاق يعني ايه رأيك نعمل ايه ؟ فاقول لك كزا وانت تقول لي كزا لأ ده تتسم بالضغوط. والانسان -
00:07:45

خضرم سياسيا اما لانه شهد احداثا واما لانه تابع وقرأ عن احداث يعلم انه السياسة ها سياسة في سياق الضغوط غير السياسة في
سياق الاتفاقات السياسية الحرة يعني مسلا في مجموعة في انتخابات حصلت في انجلترا في فرنسا في حتة وخلاص وبيمشوا

انتخابات سياسية ونتائج - 00:08:15
السياسية واتفاقات سياسية. انما اتفاقات في ظل ضغوط ده مسألة مختلفة تماما. الذي يقرأ مثلا مذكرات اللي حضروا مباحثات

كامب ديفيد. اولا يعني ايه كامب ديفيد؟ كامب ديفيد دي مزرعة كده - 00:08:48
الزراعة بس مزرعة رئاسية امريكية في امريكا. فلما الرئيس الامريكي يحب يستجم او اخد اجازة او كده يروح مزرعة اسمها مزرعة

كامب ديفيد. كامب ديفيد كامب انتم عارفين الكامبينج المعسكر - 00:09:08
ده داود حتى الرمزية فيها وواضحة. الرمزية في اسم المعسكر واضحة. داود سيدنا داود عليه السلام الذي يرى اليهود ايضا انه رمزية

عندهم ونجمة داوود هي علامة العلم وما الى ذلك - 00:09:28
محبة الرئيس الامريكي جيمي كارتر يحل اولا جيمي كارتر ده الرئيسي اللي قبله من الحزب التاني والرئيس اللي بعده من الحزب

التاني برضه اللي قبله جمهوري واللي بعده جمهوري. كارتر بس ديمقراطي وما خدش الفترتين - 00:09:48
بتوعه جه خد فترة واحدة اربع سنين عمل فيها الشغلانة بتاعتنا دي وروح. شكرا جه خلص روح فلما جه ولقى المسائل محتاجة

تخلص جابهم في معسكر سيدنا داوود في امريكا اللي هي - 00:10:15
ديفيد وقال لهم انا جايبكم هنا علشان نقفل على نفسنا بالمفاتيح وما فيش اعلام ولا مؤتمرات صحفية ولا تصريحات اعلامية نتفق

ونخلص وتروحوا جاب مين؟ جاب رئيس الجمهورية المصرية اللي هو - 00:10:35
انور السادات ورئيس السلطة الاسرائيلية اللي هو مناحم بيجن يعني الراجل رقم واحد هنا والراجل رقم واحد هنا رسميا مع بعض

وقعد معهم اما تقرأ بقى لما اتكشفت بعد شوية المزكرات اللي حضروا المباحثات دي وهي في ظل ضغوط - 00:10:57
لدرجة انه انه انه انور السادات والوفد اللي معه اللي هي مصر بقى لمت شنطها فعلا انه يقول كده لمينا شنطنا وقفلنا الشنط

وحزمناها واتشالت وخلاص هنطلع بامر من السادات انه قال خلاص انا مش موافق. ده كلام فارغ لا يمكن اوافق على هذا الكلام -
00:11:20

وبعدين راح قال طب حطوا الشنط انا موافق  طيب فيدعون يقول لك انا ان هو لم يتفق مع آآ وزير الخارجية ولا مع الوفد اللي معه

ده هو خد القرار - 00:11:46
بهذه الصورة. دي يا اخواني مفاوضات الضغوط. دي غير المفاوضات. ما هو اي مفاوضات فيها ضغوط بس فيه ضغوط عادية

الضغوط السياسية وفي الضغوط الجبارة الاستراتيجية. طبعا كان نفسي افسر استراتيجية بس الوقت ضيق. اللي موجود. احنا هنا -
00:12:02

لازم نعرف الفرق ده بين ضغوط بين مفاوضات في حالة ضغوط وبين لأ. مصر فضلت لغاية احداث تسعتاشر نوفمبر انا بقول الكلام ده
رؤيتي وانتم شايفين الكلام ده. فضلت لغاية احداث تسعتاشر نوفمبر - 00:12:22

الحقيقة قد لا يكون مقرر قوي انه هيستمر الحراك الدستوري لحد ما يوصل لاخره. احداث تسعتاشر نوفمبر حسمت القضية فبدأت
امريكا تلقي الينا بفلذات اكبادها وتبعت الوفود عشان تتكلم. ليه ؟ لان المسألة بقت جد بقى. لأ ده احنا مش هنعرف نعطل اكتر من

كده وهنمشي الامور وهنوصل - 00:12:42
مضطرين نوصل ما لهاش حل. الناس مش ما فيش فايدة مش عارفين نخلص الموضوع. هنا بدأت درجة الضغوط الحقيقة تاخد شكل

جديد ولزلك الكلام الحاصل دلوقتي سواء بان هم بدل ما يعينوا نائب رئيس وزراء اللي كانوا عملوه للشئون السياسية - 00:13:15
الدكتور يحيى الجمل وبعدين لما اتشالت الوزارة واتشال الدكتور يحيى الجمل جابوا نائب رئيس وزراء للشئون السياسية برضو نفس

المنصب والدكتور علي السلمي تلاقي ان دلوقتي الوزارة التالتة اللي جت بعد الثورة دي ما فيهاش نائب رئيس وزراء للشئون
السياسية اصلا - 00:13:39

ما فيش نائب رئيس وزراء ما فيش للشئون السياسية. ها؟ عملوا المجلس الاستشاري. واصبح هذا المجلس استشاري نعم اه طبعا
يعني بس مش هعرف انا اقول كده الوقتي فبدأت المسائل تبقى مجلس من تلاتين شخص فيه رموز معينة فيه كذا وبدأ الكلام اللي -

00:13:59
بقول لحضراتكم التفاوضات دي انا في الحقيقة عايز اقول لحضراتكم انه الكلام ده بيحصل فيه ايه ؟ انه ماشي انتم عايزين الحقوق

السياسية والدستورية والوطنية والقومية شعب مصدر السلطات والكلام ده والسيادة للشعب وحده والكلام اللي بيقولوه ده كله. طبعا
ده انا سبك من رأينا في الكلام - 00:14:31

عدم وانا بكلمك على المبدأ بس يا جماعة بس يا جماعة فيه زروف هي واحد اتنين تلاتة اربعة فيه مخاوف فيها واحد اتنين تلاتة
اربعة. فيه فئات وفصائل هي واحد اتنين تلاتة اربعة. فيه مجتمع حواليكم فيه كزا فيه كزا فيه كزا. فيه - 00:14:58

في مخططات في ممكن آآ نزاعات اهلية في مليون حاجة. فها فيبتدي الانسان اسمع كده المخلص  عزمه عزمه المخلص. شف
المخلص يعني انا عايز انا نفسي انا مش عايز اقول على نفسي مخلص. لكن حتى لو انا عايز اضرب المثل بنفسي علشان - 00:15:18
ما تتصوروش اننا يعني نهاجم احدا يبتدي الانسان المخلص عزمه ينحل شوية ولذلك منهج الاسلام وانا ذكرت الكلام ده كتير ان طول
السيرة مليانة مخاوف يخوفوهم اتنين تلاتة اربعة خمسة. ليه؟ علشان تتعلم من الفكر الشرعي ان ما فيش مسيرة ماشية كده. ده هو

فيه مخاوف دايما - 00:15:45
دائما في مخاوف لكن منهج الاسلام وانا طبعا فصلت الكلام ده يمكن في المرتين اللي فاتوا ولا حاجة لكن منهج الاسلام في الاخر ان

اول تسمع اسمع بقى الكلام ده مهم اوي. اول ما تسمع المخاوف لازم تنطق. تنطق - 00:16:15
كلام يشد العزم الذين قال لهم الناس ان الناس قد جمعوا لكم فاخشوهم فزادهم ايمانا وقالوا لازم قالوا دي. طب ليه قالوا؟ ليه قالوا؟

لانك لازم تشد عزمك وتشد عزم من معك. لازم - 00:16:38
تخرج من حالة الخور والضعف والاهتزاز اللي الكلام ده جابه. فزادهم ايمانا وقالوا حسبنا الله وحسبنا الله ونعم الوكيل دي مش

خناقة مش مش انا اظلمك وتقول لي يا شيخ حسبي الله ونعم الوكيل فيك يا شيخة لأ - 00:17:02
حسبي الله معنى ونعم الوكيل معنى فانت تقول كلاما له معنى معنى حسبي الله. يعني ايه حسبي؟ يعني اليس الله بكاف عبده؟ بلى

ويخوفونك بالذين من دونه يعني ازا كان ربنا كفاية تخاف من اللي دونه يقول لك امريكا معك وتضمن - 00:17:22

العملية بس مع الاسف ان جزر البهاما ضدك. يعني مع احترامنا لجزر بيقول لك ايه جزر البهامة دي! زي واحد بلدنا اسمها بهارمس
فبكلم واحد انجليزي بقول له قال لي اوه بهاما قلت له لا فين البهاما؟ البهاما دي المتر فيها متر المباني - 00:17:52

متر المباني ادى حي بولاق الدكاترة تمنه تمنه يعني حاجة مش سهلة يعني. فقال له فاليس الله بكاف كفاية خلاص بكاف عبده
ويخوفونك بالذين من دونه زي ما بقول لك كده امريكا - 00:18:22

معك وتدعمك وتضمن العملية وكل حاجة بس المشكلة يا معالي الرئيس ان غينيا بيساوي لها موقف. مين غينيا بيساو ايه غني يا
جودي ها الزين من دوني. اه الذين من دونه الله يفتح عليك. اهلا وسهلا انا مش فاكر - 00:18:42

حضرتك ما شاء الله! ده كرسي العرش ده اخر جمال. عايزين كرسي تاني هنا لانه بيبقوا تلاتة عادة يعني عايزين تعالوا اتفضل ما هو
الدنيا واسعة دلوقتي بعد كده لما تبقى بقرارات جمهورية هتبقى اصعب. فيعني الدكتور يحيى ده بالزات خطير كمان - 00:19:02
لو جه قعد هنا لا معنى لوحدها دي يعني. فيقول ايه؟ اليس الله بكاف عبده ويخوفه هناك بالذين من دونه يعني انت بتتكلم يعني

بيقول له ايه ده؟ ايه ده يعني؟ ايه الذين من دونه؟ ايه يعني ايه - 00:19:22
يقول لك الله كاف عبده. بتكلمني عن الذين من دونه. ايه الذين ده انا مش شايفهم. انا امبارح لما دخل علي الوزير مكتبي وقفتوا

واترعشتوا اهلا يا معالي الوزير. لكن النهاردة لما الوزير دخل علي مكتبي ما شفتوش خالص. لانه كان في - 00:19:42
السيد رئيس الجمهورية لما دخل عليها رئيس الجمهورية هيبته لدرجة ما شفتش اللي حواليه. طب الوزير ده كان امبارح انا متهيبه.
اه بس النهاردة اصبح الذين من دونه فاهميني يا اخواني الايمان الايمان يجعلك ترى الله عز وجل. ولذلك في الواقعة التانية نفس -

00:20:02
الكلام كلمة انطق اتكلم دي. اللي هي ايه؟ اللي هي يا خبر ابيض! طبعا احنا قلنا خلاص الاية اللي هي الذين قال لهم الناس ان الناس

قد جمعوا لكم فاخشوهم فزادهم ايمانا وقالوا كفاية ربنا ونعم الوكيل خلاص خلصت القضية انقلبوا بنعمة من الله وفضل. لم
يمسسهم سوء خلاص ما - 00:20:24

انما الاية التانية نفس الكلام. يا نهار ابيض! ايه اللي بيجرى في الدنيا؟ ده انا مش عارف اطلع مترين اذهب الى الحمام. ما وعدنا الله
ورسوله الا غرورا  دي في صورة الاحزاب امبارح امبارح وانا بحفر الخندق - 00:20:44

الرسول عليه الصلاة والسلام قاعد بيتكلم من وسع واستغفر الله حاشاه ذلك. انا بس عايز اقرب لك. يضرب يقول الله اكبر كنوز
كسرى. الله واكبر كنوز قيصر الله اكبر اليمن ده جاب الدنيا كلها في المقطف. بيحفر خندق. تاني يوم - 00:21:10

لقينا نفسنا خايفين بلغت القلوب الحناجر. الواحد لما ييجي ياخد شهيق وزفير وهو بيتنفس يلاقي بيخبط في حلقه من الخوف من
الرعب فقالوا واخذها القرآن من قول الكافرين وراح في القرآن الكريم. حطها كده ما وعدنا الله ورسوله - 00:21:30

رسوله الا غرورا. ييجي المؤمنين في مواجهة كده لازم ينطقه. لازم ينطقه مش كفاية يجد ذلك في قرارة نفسه لازم يقوي عزمه. خلي
بالكم لان انا هكلفكم بمهمة النهاردة. فانا مش انا مش بحكي حدوتة - 00:21:54

لازم يقوي عزمه ويخرج من ضعفه قوة امشي عشر سطور كده في المصحف بتاعي تلاقي يطلع فئة تقول ما وعدنا هذا ما وعدنا الله
ورسوله وصدق الله ورسوله وما زادهم الا - 00:22:14

ايمانا وتسليما فهمني بيخرج من حالة الخور والاهتزاز حالة ثبات نفس الكلام عشان بقى ما نطولش حصل في في غزوة احد. ان احد
حصل فيها الكلمتين دول اعلو هبل. ما اقدرش انطق اعلو هبل ده مقتلني ومدبحني قال له لأ انتم ساكتين ليه - 00:22:40

واعلى واقل. فهو هو صلى الله عليه وسلم لقى الكلمة جاية في سياق الموجة العالية. موجة على المسلمين ومعها كلمة. فالناس
سكتوا. فهو سألهم انتم ساكتين ليه؟ فمكسوفين يا ولداه. ما هم - 00:23:12

خالفوا الامر ونزلوا من على جبل الرومان. يعني وشي منك في الارض. فقالوا هنقول له ايه؟ هنقول ايه بماذا نجيبه؟ فقال قولوا قولوا
وبيقول لهم كده انطقوا قولوا الله اعلى واجل - 00:23:32

فيستخرج من الضعف قوة وامش بقى الحقيقة يعني امشي على الكلام ده كتير قوي هتلاقي مسلا سبع تمن وقائع على الاقل. فاحنا

لما بنجد الموجة عالية ونجد اهتزاز احنا محتاجين عملية تقوية - 00:23:52
العزم ولذلك اخواني انا الحقيقة اطلب منكم خلال هذا الاسبوع ان كل واحد منكم يشكل وفدا من اصحابه اصحابك. من الشلة بتاعة

من اخوانك في المسجد وفد وينزل يروح لمثل - 00:24:12
يروح لمثل اخي مثل اخي مثل اخي. يحدث يريد لانه انا قلقان. انا قلقان دلوقتي من عنف اني بدأت والحقيقة ان بدأت البوادر ما هو

قلت لك ده اكراه. اكراه مش هنمشي لك ده غير لما - 00:24:41
تعمل الشيء الفلاني. وانا الحقيقة انا اقولها صراحة. انا انا مش مبسوط. انا يعني يعني انا اسجل اسجل هذا انني غير سعيد بدرجة

الاهتزاز التي يمارسها السياسيون حتى اللي فيهم اخلاص انا غير سعيد بهذه - 00:25:01
درجة غير سعيد بها ابدا واحنا محتاجين ما ينفعش يبقى كده. الحقيقة ما ينفعش لازم يبقى فيه نوع من انواع القوة شوية. امبارح

كنت بسمع برنامج وانا ماشي في السيارة في الاذاعة. فجابوا احد الرموز المهمة الحقيقة - 00:25:26
الحقيقة يعني واذا بهذا الشخص يعني والله طرحت قضية في منتهى الوضوح. قعد ييجي تلت ساعة مش راضي ينطق فيها مش

راضي خالص مع انها واضحة اوي وما فيهاش حاجة اقسم لكم بالله لدرجة ان المزيع نفسه هو اللي راح قايل - 00:25:46
الصح من عند نفسه قال له بس برضه على كل حال كزا ومن حقك يقول لدولة ان كزا كزا كزا كزا كزا فانا عايز الاخوة يعرفوا ان

عليهم دوران اللي على خط القتال ده لازم انت تروح له رح له. تكلمه في تقوية عزمه - 00:26:12
انا فعلا لا اشعر ابدا بسعادة تجاه مستوى الاهتزاز لان بدأت قادر فعلا تخيف   نعم فبدأ الحقيقة الواحد يلحظ استجابات استجابات

فعلا لمسألة الضغوط دي الحقيقة بتنذر بالخطر. ليه بقى تنذر بالخطر؟ لان انا الوقتي احنا الوقتي في اللحظة التي يوضع فيها
الدستور - 00:26:32

جديد للبلاد. عارف يعني ايه؟ يعني اي قضية يحصل فيها لخبطة تاخدني توديني المحكمة الدستورية ما دام رحت المحكمة
الدستورية هترجع للدستور لقت اللي بيحصل ده غير اللي مكتوب في الدستور نصا تروح مبطلة ايه؟ الكلام - 00:27:24

ولزلك انا ما انا عايز الكلام اللي مكتوب في الدستور ما عدش ينفع ان الكلام اللي يبقى مكتوب في الدستور يبقى متميع. لازم يبقى
واضح ولهذا  بعض الاجتماعات التي عقدت وهم مش مقصرين في توجيه الدعوة. هم بيوجهوا الدعوة الينا ومحترمين وكويسين من

00:27:44 -
هي البروتوكولية ما فيش مشكلة. بس انا عايز اقول لكم بصراحة ان في فارق بين فعالية من الفعاليات تبقى بتلبي احتياجات السلطة

وبين فعالية تلبي الامة انا انا ما بروحش النقطة الاولانية دي خالص. لانه انا لا اعرف معنى ان يكون هناك - 00:28:06
تاج من يعني يحترف شهود الامور التي تقوم بها السلطة لتمرير الامور الخاصة به. لأ هو لازم يبقى فيه عدل. عدل يعني نتكلم

بوضوح. انما مش كل ما تيجي مشكلة انت تعمل فاعلية وتجمع الرموز اللي يا عيني يا ولداه الامة الافراد الغلابة البسطاء ما يعرفوش
00:28:36 -

اجمعوهم كده. تعالوا اقعدوا ما يرضوش يقعدوا ما ينفعش انا طبعا انتم قطعا مقدرين ما انا فيه برضه من حرج. فانا برضه بتكلم انا
اسف انا لما كنت يعني متحدث ولا محاضر ولا داعية ولا مفكر ولا اي حاجة كان عندي حرية اكتر اعرف اتكلم بدون - 00:29:06
الحساسيات والحرج. انما يا رب يحفظ على قلوبنا هذا المعنى. احنا يا اخواني مش الرصيد اللي يتسحب لفعاليات علشان الرغبة

السلطوية وانما لازم يحصل انك تبقى بالعكس انت في الجانب انت انت الناس كفاية انت والله مرشح خليك مرشح الناس وخلاص
خليك كده - 00:29:30

كانت بقى اللي انا عايز اقوله لحضراتكم انه ما هو مطلوب ان يدخل على الدستور ظاهره غير حقيقته هو احنا طبعا مع حرية
التعبير؟ طبعا مع حرية الاعتقاد. طبعا مع عدم التفريق بين الناس وبين بعضهم - 00:30:00

طبعا مع كذا طبعا مع كذا طبعا مع الاتناشر نقطة اللي حطوها دي كلها. انما لو تحت لما تتفق معي كده تقول لي الله تعال يا فلان مش
لاقي اكراهة في الدين يا اخي مش فيه حرية عقيدة مش كزا اقوم وانا اقول لك - 00:30:20

بلى طبعا بلى بلى بلى نعم يعني نعم بالعربي بس ها؟ بلى يعني ايوة فعلا قل لي خلاص وتروح ماسك ورقة وقلم وتكتب جملتك انت.
اكتب اللي اتفقت معه علي. انت انت سجدتني في نقطة ان الاسلام - 00:30:40

الحرية العقيدة. اما تكتب اكتب كده. انما تكتب كلام حمال اوجه علشان بكرة تلعب الامة به لأ ما هو مش للدرجة دي احنا ممسوحين
خالص يعني. عشان كده يا اخواني احنا - 00:31:00

درجة الاهتزاز اللي ممكن نمر بها ممكن تقول لك طيب خلاص. لأ احنا عايزين نكون ايه واضحين. طيب من هذا ايضا نقطة جدا
موضوع النزام الرئاسي والنزام البرلماني. والله احنا كنا من شهر بنتكلم في الوسع - 00:31:18

ممكن واحد يقول ده احسن ممكن الواحد يكون بيقول ده احسن. لكن النهارده احنا مش في الوسع قناة مجلس الشعب خلصت
واتضحت الصورة. اصبح البرلمان الان في حالة كتلات قلقة - 00:31:42

تحالفات قلقة انا النهاردة مسلا الاخوان والوفد هيتحالفوا. بكرة واحد اداس له على طرف. راح مكلم مسل الوفد راح مكلم الاخوان
مثلا وقال والله متأسفين التحالف خلاص كفاية كده. تسقط الحكومة. وانا قلت لحضراتكم قبل كده انه اليابان ولو بتقروا الجرايد

الايام دي - 00:32:02
اليابان اربع سنين خمس حكومات. خمس حكومات ومؤشر التنمية مصيبة ودي اليابان فانا لما وايطاليا قعدت شهور مش عارفة تعمل

تحالف. مش عارفة تعمل حكومة. لان الاحزاب مش راضية. ده يقول له لأ انا هاخد الوزارة الفلانية. طبعا النتيجة ان كل واحد بيقدم
ايه؟ رشوة بقى. بس رشوة مقننة. يقول له خلاص - 00:32:25

خد وزارة الاعلام والتعليم والسقافة والداخلية والخارجية امال انت هتاخد ايه؟ خليني اخد بقى وزارة يعني ما هو انت لازم تديني
عشان اخليك حكومة. طب مش هادي لك. يقول لك خلاص خليها تولع - 00:32:57

ان شاء الله ما عملوا حكومة وفعلا انا لا انسى ايطاليا وانا الحقيقة كنت مركز في موضوع ايطاليا دي دولة من الدول الصناعية الكبرى
في العالم ما تعد اكبر سبع دول صناعية في العالم ايطاليا - 00:33:17

مش حاجة لعبة وبلد قديمة ومستقرة وقبل كده امبراطورية رومانية ومحتلة بلاد شغلانة يعني فلما انت تبقى شايف ان الوضع اصبح
قلق. وتسلم للوضع القلق. سلطات اكتر لازم تعرف التاريخ مش هيسيب النقطة دي - 00:33:32

طب بس يا استاز احنا والله من حقنا برضه نقلق لان اصل عصر حسني مبارك كان وحش اوي فعايزنا نرجع تاني للنزام الرئاسي وينشأ
فرعون جديد ودكتاتور جديد. اه اسمع بقى اللعبة هنا جاية في ايه - 00:33:54

هم عايزين يفهمونا ان اللي كان موجود ده ده نظام رئاسي. نقوم احنا نعادي النظام الرئاسي في واقع الامر اللي كان موجود ما كانش
نزام رئاسي. ده ما كانش نزام خالص. يعني - 00:34:14

نزام يعني فيه مجلس فيه برلمان يعني ما كانش فيه برلمان. كان فيه مجلس شعب وشورى لا ما فيش. فيه كده جهاز محاسبات هو
فيه قانون محاكمة رئيس الجمهورية ده ما صدرش خالص. قانون محاكمة الوزراء ده هو ما صدرش اصلا. الله! امال - 00:34:34

ده نظام كان ايه؟ طيب فيه حاجة تانية هو ده كان نزام رئاسي؟ اه كان نزام رئاسي ده ما كانش نزام رئاسي. اقول لك ازاي  النظام
الرئاسي فيه قوة للبرلمان تقدر تبقى معادلة. ده ما كانش موجود كده. الله! اومال ده - 00:34:54

ايه لأ ده سوري ملفق سوري وملفق ومع زلك اسمع المفاجأة افرض رئيس الجمهورية عنده سلطات شازة. وحشة زيادة متسلط. وفعلا
الدستور فيه كده حسني مبارك لما عدلوا كزا مرة قعد يحل مجلس الشعب وبدون استفتاء. يعني كان لغاية الفين وسبعة - 00:35:15

لو مجلس الشعب عاصلج مع رئيس الجمهورية. رئيس الجمهورية يحل البرلمان بس يستفتي الشعب. استفتاء مزور وكل حاجة بس
لازم يستفتي الشعب. وعملوها كزا مرة. عملوها مرتين او تلاتة. اشهرهم المرة اللي - 00:35:45

انور السادات حل فيها البرلمان عشان فيه خمستاشر واحد ما وافقوش على معاهدة السلام. اه كان منهم واحد قريبنا خلاص فحل
البرلمان باستفتاء مزور وكل حاجة. وبرضو مش نظام رئاسي انما قال لك ياه لسه هاعمل استفتاء وازور لسه ازود التزوير ده متعب

جدا - 00:36:05

https://baheth.ieasybooks.com/media/390876?cue=20481006
https://baheth.ieasybooks.com/media/390876?cue=20481007
https://baheth.ieasybooks.com/media/390876?cue=20481008
https://baheth.ieasybooks.com/media/390876?cue=20481009
https://baheth.ieasybooks.com/media/390876?cue=20481010
https://baheth.ieasybooks.com/media/390876?cue=20481011
https://baheth.ieasybooks.com/media/390876?cue=20481012
https://baheth.ieasybooks.com/media/390876?cue=20481013
https://baheth.ieasybooks.com/media/390876?cue=20481014
https://baheth.ieasybooks.com/media/390876?cue=20481015
https://baheth.ieasybooks.com/media/390876?cue=20481016
https://baheth.ieasybooks.com/media/390876?cue=20481017
https://baheth.ieasybooks.com/media/390876?cue=20481018
https://baheth.ieasybooks.com/media/390876?cue=20481019
https://baheth.ieasybooks.com/media/390876?cue=20481020
https://baheth.ieasybooks.com/media/390876?cue=20481021


بنجيب قلم جاف ونقعد نعمل كده وايدينا توجعنا ونطبع ورق في المطبعة مش هينفع. طب امال عايز تعمل ايه في الفين وسبعة
قالوا لأ يحل مجلس الشعب ببلاش كده. من غير استفتاء ولا حاجة. يقول لك لا يجوز ومعمولة المادة كده - 00:36:35

لا يجوز لرئيس الجمهورية ان يحل مجلس الشعب. الله! الا. الا في حالة الضرورة فجاء في بقى يجي يوم والله معلش نكت لطيفة
الايام دي. فييجي في يوم الصبح يقول لك لأ ده ضروري نحله. بس هي دي حالة الضرورة. ضروري خلاص - 00:36:55

ويحلوه والمحكمة الدستورية هو اللي بيعين القضاة هو اللي كزا في المحكمة الدستورية. رح المحكمة الدستورية تمشي الامور فما
كانش نزام ومع زلك يا سعادة الاستاز سيادتك شايف ان ان دي سلطات غلط تعمل ايه - 00:37:25

تعدلها ايه تلغيها؟ تشيلها خالص. ما تخليش رئيس الجمهورية يحل البرلمان صح؟ انما هم في النظام البرلماني هو مش عايز كده. هو
عايز ينقل ما يقصدش السلطات الوحشة. ينقل السلطات الحلوة تفضل - 00:37:45

السلطة التنفيزية بس ينقلها من رئيس الجمهورية لرئيس الوزراء. لو للبرلمان. لزلك احفزوا لو سمحتم التعبير ده نحن مع الغاء
السلطات الشازة لرئيس الجمهورية. لكن انتم تنادون بنقلها  لشخص تاني انتم بتتكلموا في حاجة تانية. ومش بتتكلموا في نقل

السلطات الشازة في سلطات طبيعية. يعني مسلا هو اللي يعين الموزفين لقى رئيس الوزراء هو - 00:38:07
برضو فيه حد بيعين حد بينقل حد بيعمل. انما انت لما تلاقي سلطة ما يصحش السلطة التنفيزية هي اللي تعملها ولازم تبقى من حق

البرلمان انا معك انقلها للبرلمان. يبقى احفز بقى نفس التعبير بس بصيغة تانية. السلطة اللي تلاقي - 00:38:41
مع التنفيذيين خطر وديها للبرلمان. انا معك في كده. انما تنقلها من رئيس الجمهورية لرئيس الوزراء عشان يبقى المركب فيها ريسين

الكلام ده يبقى انت بتغرق البلد في زل ان البرلمان اللي عندك الحكم فيه مش مستقر - 00:39:01
وانا ازن انتم سمعتم موضوع النحاس في سنة اتنين واربعين ولا ما قلتلكوش عليه؟ حد اللي ما سمعوش لو يرفع ايده طب ياه لأ

خلاص اومال ايه ده! احنا ضربنا المثل ان مصر هنا جم الاحتلال الانجليزي - 00:39:21
حاصر قصر الملك فاروق. حاصره بالدبابات. قال له هنشيلك خالص. هنشيل الملك كله لازم تشيل الحكومة الضعيفة المتشاكسة

التوافقية بتاع حكومة الاقليات اللي موجودة تشيلها جيم مصطفى النحاس زعيم الاغلبية هو اللي يشكل الحكومة. والا هنشيل الملك
لان احنا مصالحنا ضايعة. شعب مش متجاوب ولازم - 00:39:41

الاغلبية الملك فاروق ما رضيش. لقى نفسه بقى هيتشال اضطر يرضى. فراح نده لمصطفى باشا النحاس. تعال يا مصطفى باشا وانت
زعيم وهو فعلا كان الزعيم الشعبي رقم واحد ساعتها. فعلا الشعب كان مؤيد له ويعطيهم - 00:40:11

بلا بلا شك يعني. ما نشوف على شكل الحكومة بس بقى ما هو فاروق ناصح. قال له بس يا مصطفى باشا هتعملها حكومة توافقية
عشان تمشي مع فتعمل حكومة ائتلافية من كل الشعب المصري تعبر عن كل الشعب المصري عن - 00:40:31

كل الفصائل عن كل الاتجاهات عن انه لا يستقل فصيل واحد انه نفس الكلام. ما يستقلش واحد بادارة الوطن في هذه الازمة ومش
عارف ايه. مصطفى النحاس لانه كان رجلا سياسيا مخضرما - 00:41:01

قال له لا يا حبيبي. انا ما اعملش حاجة يفضل الحكم غير مستمسك على سياساته. واعمل حكومة على الفاضي. علما بان الحادسة دي
اختلفوا في تقييمها. لان الناس كلها ايه بقى غضبت من النحاس في الحكاية دي. امال عايز ايه يا فندم - 00:41:21

قال له هعمل حكومة انا وحزبي. انا الحكومة. مش انا صاحب الاغلبية اعمل الحكومة. وخلاص جيبه يمين يجيبه شمال ما فيش
فايدة فبقى الملك بين الانجليز اللي محاصرين القصر بالدبابات هيشيلوه من الملك وبين الرجل السياسي اللي - 00:41:41

في لحظة الازمة مش عايز يعملها سفينة عايمة تتقاذفها الامواج فاضطر الملك انه يسمح له بهذا وعمل الحكومة بهذه الصورة صحيح
كل الاحزاب التانية بقى فضلوا يهاجموه ويتهموه لانه ما جوش - 00:42:01

في الحكم ما ما عرفوش يشتري كل واحد منهم وزارة ولا اتنين فمش معقول يبقى الوضع كان هناك نضج من سبعين سنة ولا ستين
سنة بهذه الصورة وبعدين تيجي النهاردة بعد ده كله بعد ما اتعلمت - 00:42:17

السمنة واتهرسنا واتدرسنا وشفنا لبنان واللي حصل فيها وشفنا ايطاليا واللي حصل فيها وشفنا آآ آآ آآ اليابان واللي حصل فيها وشفنا

ده كله نيجي ولا كأن التجارب مرت بنا. عايزين استقرار وعايزكم تعرفوا - 00:42:32
حاجة يا اخواني ساعات بيضحكوا علينا ويقول لنا انه النظام مختلف يعني مسلا يقول لك بريطانيا انت يعني صحيح امريكا وانا

قلت لكم الحكاية دي قبل كده كل ما تدخل بلد - 00:42:52
وعايزة تلخبطها بقى وتركبها تلبسها في بعض تروح عاملة النزام برلماني عشان يفضل حكم قلق بناء على التحالفات مع ان امريكا

نفسها نزامها اللي هي مختاراه لنفسها رئاسي. طب لما انت عارفة ان النظام الرئاسي ارشد واقوى وبيوصلك صح - 00:43:11
مستقر وعاملة به شغل. بتعملي في البلاد دي برلماني ليه؟ اه لان دي بلدنا لكن دي بلاد انا عايز الخبطها. نفهم بقى فيجي واحد يقول
لك بس خلي بالك ما تنساش ان بلد زي بريطانيا مسلا الحكم فيها برلماني. اقوم انا اقول له برلماني ايه يا عم الحاج هو فيها رئيس -

00:43:31
والجمهورية اصلا ده حكم ملكي. ما فيهاش اصلا سلطة فوق فوق رئيس الوزراء. ده حكم ملكي يعني في على رأس ملك او ملكة

طبعا حاليا بقى لها مدة طويلة ربنا يكرمها ويهديها ويهدينا جميعا يا رب العالمين - 00:43:51
اه الملكة دي بالزبط تملك ولا تحكم. لا تحكم ملكة رمز لبريطانيا. انما الا تحكم فبالتالي النظام اللي هناك يعتبر في الحقيقة بهذه

الصورة شبه رئاسي. وضربت لكم مثل قبل كده باسرائيل - 00:44:11
في على الارض على ارض فلسطين الحبيبة اليهود الصهاينة اللي اقاموا دولة الدولة ليست دولة اصلا احنا برضه متصورين النظام

فيها برلماني. هم لما لقوا ان في احزاب وبيقعدوا يعملوا تحالف - 00:44:33
مع بعض ويسقطوا الوزارة ويعملوا ويسووا كانت النتيجة انهم عدلوا النزام عشان يخلوه شبه رئاسي. فخلوا رئيس الوزراء ينتخب
باسمه. باسمه عشان تبقى فيه درجة استقرار في البلد. وده اللي خلاهم يطلعوا من لعبة ان حكومة تسقط واللي بعدها تسقط واللي

بعدها تسقط - 00:44:53
عشان تستقر عشان يحدث استقرار. هو هو لما جاء هو جاي من الشارع ده جاي منتخب ناس منتخبة وبعد اربع سنين هيرجع الناس

تسقطه او تنجحه. يعني مش واحد مفتئ على السلطة - 00:45:17
انا خلي بالك ان انا كل ده ما قلتلكش ان النظام الاسلامي كده. عشان احنا بقينا مكسوفين بقى خلاص نقول النظام الاسلامي ايه

احسن يقولوا دول عايزين الاسلام واحنا طبعا عايزين اسلام بس انا بقول لك يعني النزام الاسلامي يقوم على استقرار الحكم بصورة
مستقرة - 00:45:35

مش على ان يكون حكما قلقا حزب الوفد وحزب الاخوان قبل تلت تشهر بس يا ربي كانوا داخلين الانتخابات سوا مع بعض في
تحالف. واتفقوا وقعدوا ينفزوا وبعدين ما عرفوش يتفقوا. زي بعضه برضه مش حاجة وحشة. فكوا التحالف. وكل واحد دخل لوحده

وبقى كل واحد - 00:45:55
بسرعة وخصوصا الوفد يحاول يلم بسرعة يعمل قوايم وغيره. وياخد مستقلين ياخد بتوع الحزب الوطني ياخد الفلول ياخد زباط

المباحس امن الدولة والمباحس العامة السابقين كلهم دخلوا على قوائم ويلم ويلم عشان ياخد اي حاجة - 00:46:25
طب ده ده كان في في خوض الانتخابات هتخلي مصر كلها تمن لانه الاستاذ الدكتور الكبير رئيس كيس حزب الحرية والعدالة مع

الاستاذ الدكتور الكبير رئيس حزب الوفد عضو فيتفقوا او يختلفوا. تصبح سفينة الوطن بهذه الصورة - 00:46:45
عشان كده الحقيقة انا زي ما بقول لحضراتكم انا الكلام ده مش وقت الكلام فيه دلوقتي على فكرة. مش وقته خالص بتتكلم فيه

دلوقتي ليه ما لسه هم لسه عملوا اللجنة التأسيسية للدستور اه بس المشكلة ان الضغوط اللي كنت باحكي لكم عنها في البداية هي -
00:47:05

كده. حوالين ان هنختار الهيئة التأسيسية ازاي؟ المية واحد. وحوالين انه هنعمل ايه في نزام دستوري ولا رئاسي ولا برلماني اسف؟
هنعمل ايه في الاجندة التشريعية؟ يعني هندخل قوانين ايه الاول؟ وايه اللي هنرميه في الاخر؟ وايه اللي هنوصله؟ هو ده الموضوع

اللي دلوقتي. عشان كده انا بقول لحضراتكم احنا انا محتاج لكم في تقوية - 00:47:25

عزم هؤلاء الناس على على الحق. يعني يعني يا اخي رح اتكلم معه. رح اقعد معه. مش انتم الشعب؟ رح اقعد معه. انفخ فيه روح انه
احنا لا انا عارف انهم ناس محترمين وكويسين وعالعين والراس واخر جمال واحسن مننا وكل حاجة - 00:47:55

بس في الحقيقة ربنا لما امرنا ان نذكر ما قالش انت بتذكر الناس الوحشين. هل انت بتذكر الناس الكويسين وذكر فان الذكرى تنفع
المؤمنين. تعال قل لي ولا يهمك خد موقف قوي - 00:48:21

خد موقف الشعب معك الامة لا تخضع لاعداء الامة انما ييجي كارتر يقابله مسلا رئيس لجنة الانتخابات ايه ده! ايه الثناء الهايل ده ايه
العزمة دي كارتر ؟ ده انا قلت ده سيدنا كارتر ده. الرجل مش عارف سماه نجم ولا بطل ولا - 00:48:40

السلام الله دي اللي ضيعتنا اساسا ويتكلم وهو الحقيقة اثنى علينا واخر جمال فانا عايز يعني يا اخواني انا متخوف من الاتفاقات
التحتية والخلفية والداخلية ليس لانها اتفاقات ولكن لانها تحت ضغوط. خلاص؟ ضغوط من حقي عليك - 00:49:03

لو سمحتم لو لقيتوني انا تحت ضغوط على فكرة الرئيس المحترم يتبسط لما الشعب يخرج يقوي ظهره ياخد القرار. يتبسط يقول له
ما يهمكش لانه محتاج صوت الشعب، انما لو كان قرر انه خلاص يخضع لخصمه او يخضع لعدوه يتضايق. وبعدين بقى ما كنا اتفقنا

معهم - 00:49:33
وخلصنا الناس دي طالعة لي ليه ؟ فانا عايزكم يا اخواني لا تكفوا عن شد عزم المخلصين. لانه الحقيقة بهذه الصورة بنضيع. انا

الحقيقة عايز اقول لكم الاول احنا الان وشوفوا انا كل مرة بكررها. لكم - 00:50:01
ولمن وراءكم وللي بتبلغوه وللي بيسمعنا عبر الوسائل التلفزيونية والالكترونية وغيره. احنا الان امة ففي حالة مرابطة احنا مش

خلصنا يعني مش مرحرحين احنا مش عارفين يحصل ايه فورا بعد - 00:50:21
فاحنا امة في حالة حراسة قد ندعى بين عشية وضحاها بين ليلة من العشاء الى الفجر لازم نضع في حسباننا وفي اعتبارنا هذا

المعنى. احنا بنجتهد في الهدوء الشديد والسكينة - 00:50:41
ونريد للامور ان تكون يا رب بالغة الهدوء والمجتمع في حالة هدأة اجتماعية علشان نبلغ المسار فعلا يمشي كويس تسلم السلطة

المدنية انما مش معنى كده ان احنا املنا ده نعتبره متحقق وخلصنا. لأ احنا احنا فعلا انا مش عارف والله ايه اللي بيجرى ورا الابواب
المغلقة. لانهم بيشترطوا - 00:51:03

لازم كزب لازم كزا لازم كزا. ولقد بلغني  الله اعلم خبر ممكن يكون مكذوب وممكن يكون صادق. يعني فئة معينة بعيدة قوي يعني
بتلوم على واحد منها ازاي تعمل كزا كزا ؟ قال لهم لأ ما احنا اتفقنا على كزا كزا - 00:51:33

هو بقى وضح ايه يا عم حلو اوي كده. حلو اوي ده كده بالكتير. انت هتقضيها في داهية. وبعدين كزا كزا دي معروفة حوالينها تلت
ساعة فانت ما تعملش زي يبقى عايزين ده انا هلف ساعتين وتلت. آآ - 00:52:01

ده المنبه لازم واحد عايز يصحى. فاخواني نحن اتكلموا عن امة مرابطة حية صاحية. وعلشان اخونا الكريم مش هافسر ولا حاجة
برضو بس يعني النهاردة مسلا انا والله حاجات انا فعلا - 00:52:20

انا عايز اقول لكم حاجة ساعات بيجي علي وقت اقول ايه ده هو انا انا مش فاهم الزهر. باتهم نفسي بان انا الزاهر مش عارف افهم
وحاجات يا ريت حد يفسرها لي. مجلس الشعب النهاردة يوم مسلا تلتاشر ولا اربعتاشر في الشهر. هيجتمع بعد اقل من - 00:52:51

عشر تيام تسع تيام. مين اللي بيحط القوانين مجلس الشعب؟ هيجتمع امتى؟ بعد تسع تيام يعني خلاص اه خلاص. تتهد الدنيا ليه
النهاردة بانهم بيقدموا للمجلس العسكري قانون عشان يلحق يطلعه في التسع تيام دول بسرعة - 00:53:11

يا ريت قانون تنمية سيناء تنمية سيناء ما دي المصيبة اللي عملها الحكم السابق طول تلاتين سنة   انت مستني بتطلع قانون تنمية
سيناء في تسع تيام ليه ما تستنى نواب الامة يناقشوه - 00:53:39

بتعرضوا ليه دلوقتي دول خلصوه النهاردة وبيقول لك هيعرضوه بكرة. تطلع قانون تنمية سيناء وعشان تفرح الناس تحط عنوان انه
السماح بتملك الاراضي في سيناء بشروط. وعلى فكرة انا مع التملك بشروط لان سيناء فعلا فيه مخاطر لازم تبقى فيه شروط -

00:53:58

لكن مش شروط اللي يناقشها اللي يطلعها يا اخواني مجلس يطلعوا يا رب ملايكة بس مش منتخب من الناس. ما تخلي اهل البلد
يناقشوا امورهم يا اخي. فاضل تسع تيام يا شيخ. تسع تيام تطلع قانون لتنمية سيناء. بعد ما - 00:54:18

البرنس ده ولا كارتر ولا مش عارف مين ييجوا ييجوا ييجوا ييجوا وابواب مغلقة مغلقة مغلقة مغلقة. ويمشوا من هنا تطلع قانون
تنمية ويقول لي انه لقد اتفقنا واجمعوا فلان وفلان على انهم ملتزمون تماما بمعاهدة السلام واتفاقيات - 00:54:38

كامب ديفيد انا في الحقيقة لن لا استطيع ان اقاوم ضيقي الشديد من درجة الاهتزاز السياسي لفصائلنا السياسية يعني يا ليت يا ليت
كان فيها تيار زي تيار مثلا اللي كانوا كان فيه زمان جهات كده اتجاهات قوية - 00:54:58

اخذة بزمام الحق. انما الى هزه الدرجة. طب انا بقى مش زعلان خلاص. مش زعلان انهم هيطلعوا قانون تنمية سيناء بسرعة قبل تسع
تيام. على فكرة انور السادات مع ان انور السادات يمكن احسن الرؤساء التلاتة وكل اللي - 00:55:30

طبعا ده مش تقييم انا بقول لك مسلا جدلا واحنا بنتكلم. لما جه حل مجلس الشعب سنة تسعة وسبعين والانتخابات بتجري هو مش
عايز القانون ده مجلس الشعب يقعد يتكلم فيه يطلع له نائب محترم ولا حاجة يكشف اللي فيه. راح - 00:55:50

اي في الفترة الاربعين يوم اللي فاضلين اربعين يوم كانوا ساعتها وعلى اللي فيها مجلس الشعب غائب وراح مطلع قانون الاحوال
الشخصية. اللي هدم الدنيا لانه كان اول انحراف عن الشريعة الاسلامية انحراف عنيف - 00:56:12

انحراف حاد وهو اللي مشي بعد كده اللي مشي من السيدة حرم الرئيس ساعتها الى السيدة حرم الرئيس اللي بعده وهكزا بدأت
منظمات المرأة وغيره. انما بدأ ساعتها بدأ بايه؟ بانه الحق قبل ما مجلس الشعب ينعقد. ولزلك لما عرض على المحكمة - 00:56:33
الدستورية ساعتها ما كانتش المحكمة الدستورية بقى حصل فيها القوانين اللي بقت زي بعد كده. المحكمة الدستورية قالت لا توجد

حالة ضرورة حتى ايصدر القانون افتئة على سلطة مجلس شعب لانه المشترط انه يكون في حالة ضرورة عشان يطلع القانون. بتطلع
القانون ليه - 00:56:53

ايه وما فيش حالة ضرورة. النهاردة فاضل تسع تيام على مجلس الشعب. مستعجل ليه؟ اه عشان يفرح اهل سيناء. لأ يا حبيبي
فرحهم ان الامة هي التي تناقش. ما ينفعش يتلغي ده اللي احنا بنقوله. حلو قوي اخونا بقى بيقول لي كلام جميل - 00:57:13

يقول لي مجلس شعبي بعد كده يقدر يلغي الكلام ده. ايه المشكلة؟ ده صحيح. لأ ده كلامه صح. كلامه صح. بس الكلام ده لو انت
عندك مجلس شعب البوادر انه مستمسك كده وقوي صح ولا لأ ؟ انما لما بتلاقيه هو قلقان من حاجة ويقول لك انا خايف اصل ده

ممكن - 00:57:33
تجر على البلاد مش عارف ايه. ما هو لما على فكرة اما انور السادات طلع قانون الاحوال الشخصية وانعقد مجلس الشعب عرض على

مجلس الشعب قالوا للنواب وانا كنت يعني انا ده بقى بعيني وبودني. موجود. قالوا لهم يا جماعة مش هينفع ترفضوا القانون -
00:57:53

ده قانون رئيس الجمهورية هو اللي طلعه هيبقى محرج ترفضه. وافقوا عليه دلوقتي وابقوا اعملوا فيه تعديلات رويدا رويدا.
واغطسنا كل شوية يبوزوا الزيادة. لان ساعتها القانون ما دام وجد اما تيجي تعدل فيه او تلغيه او تعدل يقول لك - 00:58:13

ده انت بتجر على البلاد الحرب والوبال. اه ما احنا قلنا من زمان الاتجاهات دي هي اللي هتضيع البلد. ما تستنى تسع تيام نواب الامة
يناقشوا قانونهم يا اخي. وخصوصا لو نواب الامة انت شايف من دلوقتي ان هم يعني هم بقول لك مخلصين اوعى حد ياخد -

00:58:33
الكلام انما الموجة عالية ففي هزة في هزة عند البعض مش عند الكل عشان برضو اي حد يقابلني اقول له ما كنتش اقصدك انت. اي

حد يقابلني اقول له بقى ده الكلام ده. انت يا اللي فيهم - 00:58:53
استغفر الله العزيم. ما هو دي مصالح اخرى. فانا يعني عايز اقول يا اخواني هذا ما اردت ان اقوله الليلة وانتم مأمول. مأمول ان

تتحركوا اعملوا معروف انفخوا الروح في المسئولين السياسيين في الاحزاب السياسية الصالحة يا اخي اللي مأمول انها تكون كويسة
00:59:13 -

تعمل ايه بكرة الصبح؟ اولا النهاردة بالليل هخلص هنا اللقاء دلوقتي عشان اديك وقت تلحق تعمل كده تكلم اصحابك في التليفون
وتجمع اربعة خمسة كده منهم واحد سنه كبير وواحد مثلا - 00:59:43

آآ آآ وضعه الاجتماعي كويس. واحد وضعه العلمي كويس. واحد كذا كذا  يا اخي جزاك الله خيرا والله. راجل جميل قلت لك ما فيش
منك انت  الاربعة وخمسين. ما فيش منك دي تصدق انه كويس اوي او انه وحش اوي. يعني ممكن فاللي انا عايز اقوله - 01:00:03
ايه بقى؟ هتجيب اربعة خمسة من اصحاب حضرتك وقرايبك خالك عمك ابن خالك حاجة زي كده حتى واحدة ست كزا في الجامعة

مش عارف ما لها كزا. اجمع كده ناس كويسة واقعد يا تحكي لهم الكلام اللي قلته لك الوقت ده. يا تسمعه لهم - 01:00:36
يا اما تجيب حد وتتفقوا مع بعض ان بكرة الصبح هننزل او بكرة اما نرجع من الشغل هنلبس هدومنا وننزل نتقابل في الحتة الفلانية

وهنروح طوح مقر حزب كزا او نقابل فلان او نكلم فلان في التليفون ونقول له يا اخي ان نفسا لن تموت حتى - 01:00:56
اجلها ورزقها. وانه صحيح الحكمة والتريث. ولزلك مطلوبة ولكن كمان مش لدرجة الخور. ولزلك انا قلت مش ما قلتلكوش انتم

الحقيقة ساعات اقول في اماكن اخرى ان البرنامج اللي احنا بنطرحه بيندرج تحت اربع كلمات رباعية هي كانت ثلاثية بس انا حطيت
لها الرابعة علشان تستكمل - 01:01:19

رباعية هي الحكمة بس العزة والمصلحة والصواب او الاستقامة. اربع كلمات غالية جدا هتلاقي مسلا عهد عبدالناصر مسلا العزة ومش
عارف ايه لكن الحكمة خلت البلد احتلت مرتين عهد السادات اه لأ خلاص بقى نسمع خلاص ما فيش عزة خالص خلينا في في الحكمة

عهد حسني مبارك ما فيش المصلحة اصلا - 01:01:52
لا عزة ولا حكمة ولا مصلحة. احنا لو حطينا العزة والحكمة والمصلحة مع الصواب او الاستقامة يعني. سلام المقاييس ده يطلع برنامج

نموذجي. ولذلك ده اللي فضلت اكرره لحد ما قلت بقى ما يصحش واحد يقعد يكرر في الكلام هو واه مع ان والله - 01:02:30
انا لو علي اغنيها ما فيش واحد هنا يعرف يعمل لنا اغنية فيها عزة ها الشيخ جمال ده عارف الامة كلها فان شاء الله يعني بازن الله

تعالى وربنا يوفقكم يا رب العالمين. فهتروحوا بكرة تكلموهم وتقولوا لهم يا جماعة - 01:02:50
يا اخوانا هيلعبوا بنا هيلعبوا بنا هيلعبوا بنا. لحظة واحدة بقى حاضر هاسمع اه كلمة اخيرة قبل ما اسمع من حضراتكم والحقيقة ان

لكل ما ادخل من من اول مسلا من في الاشارة في اي حاجة الناس عايزاني اعلق على هذا - 01:03:10
اللوا خبر اه انسحاب الدكتور البلدي. الحقيقة انا يعني سيبك بقى من انا يعني من الرأي وغيره انا يقول لك ما في نفسي يعني. والله

انا تألمت تألما شديدا. ما اعرفش ليه - 01:03:30
اعتبروا صح اعتبروا غلط بس انا تألمت بشدة. للخبر. يعني آآ يعني فعلا بمجرد ما سمعت الخبر تألمت له تألما شديدا. والمسألة لازم لأ

ليه دي تبقى تبع الحاجات اللي مش هقولها. انما - 01:03:50
فعلا لا يعني المسألة الحقيقة يعني انا والله ما اعرفش يعني لعلك انت حتى ما اعرفش انما انا رغم ان في ناس كتير قالوا لي طب ما

هو ده كان متوقع ومعروف بقى له اكتر من شهر ونص او شهرين وكزا وكزا وكزا. الحمد لله. ولكن اهو ده اللي حصل. يعني اول ما
سمعت - 01:04:10

الحقيقة شعرت بالم شديد. مش معنى كده ان انا كنت عايزه هو اللي يبقى رئيس جمهورية طبعا. انا يعني عامل حساب نفسي برضو.
بس انا باقول لك يعني ده الحقيقة - 01:04:30

اه الاسباب التي قالها تدرس انا لم اسمعها ولم اسمعه ولم اقرأ البيان ولاني كنت جاي طول النهار برة الحقيقة وجاي من مكان لمكان
فلم اطلع على الموضوع. لكن على كل حال يعني. آآ لا شك ان - 01:04:40

اخوانا الكرام مشكورين الذين يعني آآ يعني ما تلقيته من رسائل على التليفون لدرجة يعني ملأت كل انواع الرسائل من آآ من الاخوة
الكرام اللي هم كانوا معه في يعني لا شك انها مشكورة جدا يعني لانه طبعا يعني آآ وان شاء الله هي صادقة وقد - 01:05:00

يكون فيها امل لكن انا يعني على كل حال زي ما باقول لكم المسألة آآ الاسباب التي قالها يصح ان هي تدرس. وخلوني اعلق عليها
بعدين لانه ما عرفش قال ايه بالزبط. انما زي ما باقول لك وجدانيا كده يعني حسيت بانه ليه ؟ على كل حال - 01:05:30

قبل ما انهي لما حد يضيع له حاجة لو سمحتم يبقى ييجي يسأل عنها. لان فيه حاجات بنلاقيها وفي الاخر هنضطر نبيعها بالمزاد
العلني وندخلها في حملة انتخابات بعض مرشحي الرئاسة - 01:05:50

خلاص او هناخدها خدها انا آآ يعني آآ يعني آآ عشان تبقى شكلها حلو كده قدام جمهور الناخبين. فانتم لو سمحتم يعني لما حد حاجة
ما يقولش خلاص بقى. طبعا لو حاجة بسيطة خلاص ما يجيش يقول لي انما يعني انا باقول لك في حاجات ساعات الاخوة بيلاقوها

الحقيقة وما حدش بيسأل عنها خالص - 01:06:10
فالنقطة التانية لو فيه حد هيسافر اسيوط بكرة او بعده او يعني اقرب فرصة لو سمحتم يبقى قبل يمشي ينبهني آآ آآ ضروري يعني

بازن الله. دلوقتي بقى احنا خلاص خلصنا اللقاء ومش وممكن الاخوة - 01:06:30
فاحنا هنسمح بخمس كفاية خمسة خمس تعقيبات او اسئلة او يمكن نخليهم زيادة شوية بس بشرط ان تستمر السكينة والا تغضبوني

غضبا شديدا تجاه تجاه خرق النظام لان انا انا احب نبقى امة راقية. فاول ما باشوف آآ اصوات واحد ولطلب الكلمة برفع اليد -
01:06:50

مش مش باصدار اصوات. برفع اليد مع الصمت الكامل. لاني احب ان ارى امتي في حالة احترام لنفسها وسكينة ومن العيب الشديد
انه راجل محترم كده يعني والحقيقة برضه بالنسبة للسيدات - 01:07:20

احنا ان شاء الله بدءا من الاسبوع القادم هنعمل نظام لسرعة وصول اسئلتهم الينا مراسلة لانه بيقولوا احنا بنجيب الاسئلة واحنا
الوحيدين اللي ما بيتسمعش الاسبوع اللي بعده وهكزا. ناخد بقى واحد من اليمين وواحد من الشمال وواحد من الخلف. ها ها قل -

01:07:40
ايه رأي حضرتك في النظام البرلمان الرئاسي المختلط في يعني السلطات رئيس الجمهورية تعلي السلطات البرلمانية؟ عند الاخ بيسأل

عن النزام المختلط هي السلطات اصلها مش سلطات البرلمان في مواجهة سلطات رئيس الجمهورية ده بتبقى - 01:08:00
رئيس الوزراء في رئيس الوزراء دماغ لوحده ورئيس الجمهورية دماغ. وعلى فكرة هذا الكلام حصل في فرنسا اللي بيضربوا بها المثل

ده كويس. الله يكرمك انت فكرتني بنقطة في منتهى الاهمية. اوعى يكون حد فصل لان دي نقطة مهمة. خلينا في في فرنسا حصل -
01:08:20

ان رئيس الجمهورية كان اشتراكي ورئيس الوزراء كان يميني يعني كان رئيس الجمهورية اللي هو كان اسمه ميتران فرانسوا مي
تيران ده راجل اشتراكي وكان رئيس الوزراء يميني اسأل الفرنسيين بس عن الحتة دي - 01:08:43

اشتراكي يميني آآ اشتراكي يعني يساري معلش انا مش هشرح يميني ويساري الوقتي. انما يميني ويساري يعني اتنين ضد بعض
اسألهم عن اللي حصل في فرنسا في هذه الفترة. بس مش هقول لك اكتر من كده. حاليا نفس الناس اتقلبت بقى رئيس الجمهورية

اللي هو الموجود حاليا - 01:09:12
ده وبقى رئيس الوزراء بيقولوا لأ ما تجيبوش فلان لاحسن كزا. فحتى فرنسا اللي بيضربوا بها المثل حصلت فيها هذه اللخبطة اضف

الى هذا نقطة اخطر واهم وادهى وانا عارف ان البلد دي يا رب العالمين جنبها هذا يا رب مش عايزنا - 01:09:31
الانامل بعد شوية من الندم على اللي عملناه في بلدنا بايدينا. انا باقول للناس تصور اللي هنعمله بايدينا في بلدنا بعد سنة اذ توافقي

ايه رايح جاي كده وحكومة مضطربة لانها ائتلافية والسلطة آآ وضع خاص للقوات المسلحة - 01:09:51
وبعد سنة الله اكبر لا عندي رئيس مستمسك على سلطته ولا رئيس حكومة مستمسك على سلطته ووضع خاص القوات المسلحة اللي

في ايديها السلاح في البلد. كل سنة وانتم طيبين. مش ممكن يعني يا اخواننا شوية مخ فهذا الكلام. بس على كل حال - 01:10:11
في فرنسا في توزيع للاختصاصات. دقيق فجايز يكونوا عايزين يعملوه. بس اسمع بقى التضاربات الاتية وانا يعني بس هقولها لكم انا

ما كنتش راضي اقول الكلام ده الحقيقة قبل كده. مجلس الوزراء الحالي واللي قبله واللي قبله كلهم مجلس وزراء - 01:10:31
قاعد يقرر حاجات ما فيهوش وزير دفاع اصلا قاعد. ازاي بتناقش قانون تنمية سيناء مسلا ووزير الدفاع مش حاضر في مجلس
الوزراء. يا اما انتم جهلة وما بتفهموش ما هو بصراحة والله الواحد مش عارف يقول ايه يا اما جهل بتناقش قانون - 01:10:52

تنمية حدود مصر من غير ما يبقى فيه وزير دفاع مشترك في المناقشة طب يبعت مندوب يا اخي ابعتوا مندوب للقوات المسلحة
يقعد بس صورة فيا اما ده هو جهل يا اما بيضحكوا علينا. سوريا اقعد ناقش وخلاص انما في الاخر لان ما ينفعش - 01:11:12

ينفع؟ ينفع تناقش قانون تنمية المحافزة اللي على حدود مصر من غير ما الجيش اللي حامي حدود مصر يبقى قاعد؟ الحاجة التانية
حكومة اللي فاتت ما اعرفش دلوقتي ما اقدرش مش عارف الوزراء لسة قوي دلوقتي الموجودين دول مين انما الحكومة اللي فاتت

دي اللي لسة - 01:11:32
ساقطة من شوية صغيرين دي كان فيها الوزير اللي قاعد على اليمين وزير يميني واللي قاعد على الشمال وزير يساري والاتنين في

المجموعة الاقتصادية. ولزلك كانوا بيطلعوا تصريحات الدكتور آآ حازم الببلاوي والدكتور اللي ماسك وزارة التموين اسمه ايه ؟ جودة
عبدالخالق تطلع تصريحات تقراها كده تقول - 01:11:52

والله ما شاء الله! حاجة حلوة جدا! جميل! فتوافقية ازاي! يعني دلوقتي الاخوان والوفد قعدوا! اتخانقوا على وزارة! طب مش لاعبين
هنسيب الوفد بقى ونجيب حزب النور طب مش لاعبين هنسيب النور ونجيب الكتلة يعني المسألة لازم برضو فدي نقطة انما ده

ممكن ان يبقى حكم - 01:12:17
مختلط بس هيبقى فيه ريسين. رئيس مسؤول عن السياسة الخارجية مسلا. وريس مسئول عن السياسة الداخلية طب انا مسئول عن

السياسة الخارجية وانت محتاج لي عشان السياسة الخارجية لازم تتنشط بافريقيا عشان انت اللي مسئول عن السياسة الداخلية
محتاج - 01:12:37

التصنيع هيستفيد من العلاقات بافريقيا. طب انا مش هانشط لك السياسة الخارجية في افريقيا. عشان ابوظ لك وزارتك او عشان انا
مش مقتنع اولياء وجهة نزر تانية بقيت انت بتشتغل في جزيرة لوحدك وانا بشتغل في جزيرة لوحدي. فمش هينفع يعني عايز اقول

لكم ما يقولكش السياسة الخارجية - 01:12:57
دول منفصلين عن بعض. السياسة الخارجية لما قطعوا العلاقات بافريقيا واقعيا. الاقتصاد المصري اضيف ومية النيل اديرت وكل

حاجة. فلو خليت السياسة الخارجية مع رئيس الجمهورية والسياسة الداخلية مع رئيس الوزراء. لازم يتفقوا مع بعض. طب ما -
01:13:17

هتغرق. المرايس يعني المهم غيره. ها؟ اه اتفضل. حضرتك تنصح ايه شباب مصر يوم خمسة وعشرين يناير اليوم اللي هو الزكرى
الاولى للسورة. هل يوم احتفال ولا يوم رزاق من اخواتنا - 01:13:37

لا انا افتكرتك يا اسطى سألت سؤالين. رأيك واحتفال؟ لأ احتفال بايه؟ احنا لسه خلصنا حاجة. ده يوم يا شيخ في ناس ماتت فيه
اولى من اي حد ان احنا نفتكره هل نفتكرهم الاغاني ولا ولا هنفتكرهم ولا بالاغاني ولا - 01:13:57

احنا لسه في ميدان المعركة. احنا لما نيجي نحب نفتكر ونرثي ونعمل عزاء ده ان شاء الله ربنا انما احنا دلوقتي احنا لا بنحتفل ما
فيش يحتفل بايه؟ انا اصل اليوم ده شعبية في الشارع والله اقتصاد التليفزيون - 01:14:17

عن عيد الثورة الاول التليفزيون والله يا اخي لو كان مع الشعب كان يعمل شغل جامد في اليوم ده اعمل ايه؟ انا اكتشفت يوم خمسة
وعشرين اقعد في هقول لك يوم السبت الجاي. لاني ما اقدرش اكشف رأيي بدري بوضوح كده خلاص؟ النهاردة لسه - 01:14:37

انما السبت الجاي ويمكن كمان ما الحقش اقول لك السبت. يمكن اقول لك الحد. ان شاء الله. ان شاء الله على كل حال على كل حال
عشان تبقى اصل خلي بالكم يا اخوانا كل خمس دقايق بدري او متأخر دا موضوع - 01:14:57

موضوع انت مش فاهم انت فاهم ان انا يعني مش هينفع. لكن على كل حال. يوم خمسة وعشرين يناير يا اخي ده يا شيخ هاقول لك
ايه بس وانا مش عارف اقول والله. ما ينفعش يبقى احتفال ولا رثاء ولا جنازة ولا عزاء - 01:15:17

الشهداء ولا الجرحى ولا احنا في المعركة. احنا لسه ما خلصناش احنا مرابطين لسه. هو احنا لسه استلمنا لسة الشعب المصري ده
استلم ده عشان يستلم امريكا رمية زي ما قلت لكم بعثت بفلذات اكبادها - 01:15:37

رميهم رمي علينا خد فلان وفلان وتكلم وتناقش واقر وامضي على الوسيقة دي مضيت عليها اه طلع بقى اتفاق على كزا مع فلان

خلص كزا. لسة لسة دا دا حالة اكراه غير طبيعية. احنا في حالة مختلفة. ها. ناخد بقى حد من اليسار اتفضل - 01:15:57
اختار الماء يساري انا وليس اتفضل ايوة اتفضل ايوة. حضرتك بتتكلم دلوقتي في ناس في الشارع دلوقتي ما حدش حاش منهم

خالص. بعيد قوي في ناس كل واحد من الناس معلش على الناس بس انا واحد من الناس بقيت افتح التليفزيون وافتح والله العظيم
تلاتة - 01:16:17

وبنسمع طيب. في ناس كتير جاهلة مش عندها سقافة خالص وانا عارفة يعني ايه دولة؟ ايام دولة في البستان. طيب. اخونا بيتكلم
عن الفرق بين الوعي اللي لقاءات زي ده والوعي اللي بيحدثه الاعلام المصري مثلا. ده وعيه وده وعي مختلفين عن بعض. ازاي نفهم -

01:16:46
دول الشيء الفلاني. لا شك ان في بعض الامور شكلها حلو. يعني كلمة عايزين استقرار وعجلة الانتاج بالخسائر وو لكن انا كما ذكرت

من قبل انت لما تيجي تاخد الخزنة بتاعتي وفيها عشرة مليون جنيه فاجيب لك قرايبك - 01:17:16
عشان ناخد الخزنة والمفتاح لانك سارق الخزنة بالعشرة مليون جنيه. فتديني عربية مرسيدس اخر موديل وتديني قصر وتصرف

علي تلاتة اربعة مليون جنيه عشان اروح فروح ده مش معناها انه خزنتي بفلوسي بكل حاجة معك لسة. انت بتجيب لي عربية واكل
وشرب وكباب وكفتة ومانجة ومشمش وتجيب لي - 01:17:36

قصر على النيل والكلام ده وتصرف علي تلاتة اربعة مليون وانت شايل خزنة معك! انا عايز خزنتي وعايز مفتاحي! فما تقوليش ده
كلام! ده انا احسن اكل ولبستك احسن لبس وسكينتك احسن سكن. هي دي الفكرة اللي مش هاعرف انا اوصلها ازا كنت انا باتكلم

ويطلع في التليفزيون - 01:18:00
او بيطلع في النت او بيتكلم للناس لكن الناس لا بتحضر هنا مسلا نوع من الناس. لا بيحضر هنا ولا بيحضر في النت ولا في

التليفزيون. لازم انت توصل له. ولزلك انتم انتم قاعدين آآ بتروحوا المساجد ليه وتروحوا اللقاءات السياسية؟ ليه ما تروحوا القهوة؟
روحوا المقاهي اعمل قعدة في المقهى - 01:18:20

تروح ايه يعني تصرف آآ بكام كوباية شاي في القهوة الوقتي؟ نص جنيه! ما شاء الله ده انتم كلكم بتوع قهاوي. على كل حال. انا
والله لو رحت القهوة والناس قبلت مني ان انا يعني ادعوهم على خمسين كوباية شاي بخمسين جنيه. والله العظيم اعتقد ان هذه

الخمسين - 01:18:40
جنيه من ارجى ما اطلبه عند الله من اجر. واقعد معهم في القرى الغربية تمانية الحملة بتاعة حضرتك مقسمين نفسنا مركز طنطا

النهاردة في كم قرية فيه اربعين قرية. بنمر عليه مسلا بحوالي عشر تيام بنعمل ميدان - 01:19:10
القرية التوعية للي بيحصل في البلد. ما شاء الله. برنامج حضرتك. ما شاء الله. اعملوا كده. يعني شف تصور تلاتة اربعة من الناس اللي

بيكتب لي هنا ورق يقول لي عندي قدرة على الاقناع وشرح الافكار. امشوا تلاتة اربعة في الشارع عليكم بشباب النواصي -
01:19:30

شباب الشوارع اهو ده لو سمحتم شباب الشوارع شباب النواصي قولوا لهم احنا محتاجينكم معنا. لو سمحتم يا اخوانا ما تشتغلوش
في الحملة بتاعتكم دي. ما تشتغلوش مع نفسكم ولا في المساجد يا اخي. امشي كده في الشارع شف شوية شباب واقفين على

الناصية واقف - 01:19:50
اتكلم معهم قل لهم انتم سايبنا لوحدنا اتكلموا. احنا عايزينكم معنا. بحيس ان انت في خلال اسبوع او اسبوعين والاخ بيقول افرض

واحد محتاج دورة يعرف يتكلم ازاي. دور على واحد بيعرف يتكلم قل له تعال اشرح لنا. ان معنا اهو الدكتور طارق اللي عايز يحضر
دورة هاديكم ميعاد النهاردة. حد عايز - 01:20:10

تحضر دورة زي دي خلاص تعالوا بكرة لو الدكتور طارق مناسب له اقول له تعالوا بكرة بعد العشاء مناسب خلاص بكرة بعد العشاء لا
بس ندي يومين تلاتة علشان تلحقوا تقولوا للناس. يعني نقول مسلا يوم الاربع يا دكتور. الاربع بعد العشاء كويس؟ مش هتشوفوه -

01:20:30

مش هتعرفوه يوم الاربع بعد صلاة العشاء هنا في على الساعة سبعة ونص هنا في المسجد تعالوا الناس اللي عايزة تعرف كلم الناس
ازاي تعالوا بس ناس بقى ايه بجد يعني. هيشرح لكم الكلام ده وراجل متخصص عالمي في هذا الموضوع. ولو في حد - 01:20:50

من المتخصصين في الموضوع ده وحب ييجي يحضر لان هو هيسافر وهو مش قاعد في مصر وهو ما شاء الله جوال في دول العالم.
فيجي يتكلم معكم وحد تاني كمل وهكزا. احنا النهاردة لما نوصل انه انه يوم ان احنا اسمعني بقى. يوم السبت النهاردة اتفقنا -

01:21:10
على كده يوم السبت الجاي لو احنا معنا مليون واحد على مستوى الجمهورية كلموا مليون واحد تانيين من شباب ده انت بتضم

فصيل جديد خالص ما تقعدوش في البيوت يا اخواننا. امال فينظر كيف تعملون ده وقتها. وما تقعدش في المسجد وفي البيت الى
جانب - 01:21:30

سألوا مولانا اللي هي مسألة المصاطب والقعدات والدواوير وبيوت الناس. هو قاعد وقرايبه حواليه. لما تروح له تقول له سلام عليكم
يقول لك يا الف تفضل ويقعد معك اتكلموا وخشوا البيوت. انما يبقى فيه اختلاف في الوعي ما ينفعش. هو يا دكتور - 01:21:50

دكتور سعيد في طنطا ولا ما فيش؟ قائم يعني. طيب ان شاء الله. يوم الخميس الجاي في طنطا وممكن المهندس هاني ينزل اعلان
على طول ما فيش مشكلة يعني اه ماشي ان شاء الله فيوم مؤتمر طنطا بس يا رب الدنيا ما تبقاش برد وبكرة في المرج - 01:22:10

في نادي المرج اتفضل قل. عايز اعرف معتقلين يعني انا عايز اقول لك حاجة انت اصله جيت على الوجيعة. انا اعتقد والله اعلم ان
انا المفروض اول ما يعلنه فوزي برئاسة الجمهورية. اروح واخد بعضي اول مشوار - 01:22:30

اروح على السجون. لو ينفع. لو احتاجت قانون نعمل لها مرسوم. طبعا هي محتاجة. لكن بلا شك وتصفى وتعادل محاكمات لانه مش
عايزين نقول انه من تعادل محاكمات بس بالعدالة اللي هتطلعهم براءة. انا عارف - 01:23:00

امال يعني واحد مزلوم نقول له والله هنرجع لك نص المزلمة ونخلي معنا النص التاني تزول ويعوضك كمان ازا اتضح. لأ ما هو عشان
كده قلت لك انه انا مش هتورط بغير العدالة. لان انا راجل مسلم - 01:23:20

فلازم العدالة ساحقق كل حالة بس احققه مش هو محبوس. واحققها وحتى المحاكمات اللي بتجري لعب يادا كل ده كل ده يتعاد. كل
المحاكمات دي ان شاء الله يا رب مكنا من هذا يا كريم. كل هذه المحاكمات - 01:23:40

سعاد واي اقسم لك بالله يا اخي هناك الان بعض الشباب رجعوا تاني وانا لله وانا اليه راجعون يرجع بيته بالليل خايف وهو بايت. كنا
افتكرنا ده خلص. صح. وانا اقسم لك بالله انا مش عايز بس اقول لك انا انت - 01:24:00

بيحصل ايه ساعات لما اجي نايم والدنيا برد وعايز انام تعبان طول النهار سافرت ورحت وجيت وكده. واتذكر القلق ده. يعني انا فعلا
ينهمر الدمع اني ده كان شاب جه عليه وقت افتكر الخوف خلص. دلوقتي رجع تاني بيقرا عن الاستدعاءات وعن مش - 01:24:20

عارف ايه وعن ايه وعن ايه وعن ايه وبقى دول يستدعوا ويحقق معهم ويحبس وو واديك شايف محكمة جنايات القاهرة ما شاء الله
امبارح لما طعنوا قدامها في قرار قاضي التحقيق اللي قالوا انهم قضاة كانوا بيشتغلوا انت عارف ان القاضي اللي زور انتخابات

الدقي - 01:24:40
في هنا كان زابط امن دولة كان زابط امن دولة. لقى زابط امن دولة وبعدين نقل من الشرطة القضاء وبقى قاضي وجابوه زور

الانتخابات. ومدير الامن فلما طعنوا طعنوا دلوقتي في قرارات - 01:25:00
آآ حصل انهم ان محكمة جنايات القاهرة الغت قرارات وافرجت عنهم جميعا كل اللي قبض عليهم في احداث مش فاكر بقى ازا كانت

مجلس وزراء ولا محمد محمود انما هي مكتوبة في الجرايد. فالعدل دي لان دي محكمة جنايات مدنية عادية. والحقيقة انا يعني -
01:25:20

قدر القاضي الذي حكم بهذا لكن لو نظرت الامور تحقيق عادل اللي عمل جريمة يستحقها واللي ما عملش خلاص انما انا حدود علمي
ان دول ما عملوش جريمة. انما نفترض انهم عملوا بتحقيق. لانه اللي عامل جريمة يحقق معه. ومش بكلام - 01:25:40

سامي انا بس تحقيق عادل محترم. تحقيق سامي مش دول في السجون بمحاكمة عسكرية. محاكمة عسكرية القضاء العسكري متخز

قرارات انا مش فاهم قانونا جت ازاي يعني يرجع ازاي القضية زي ما كنت بكلمك عن السلطات الشازة لرئيس الجمهورية - 01:26:00
ده كان قبل كده من حق رئيس الجمهورية يحيل القضية الجنائية اللي في الباب مش عارف السابع من قانون العقوبات للقضاء في

التعديل قالوا لأ يحيل اي قضية لاي جهة قضائية. عارف اي جهة قضائية دي فهمي وانا قلت الكلام ده قدام المحاكم ولم - 01:26:20
رد عليه معناها يعني مسلا وزارة الزراعة فيها لجان قضائية لجان قضائية يقدر يحيلها لوزارة الزراعة. اختصاص شامل فعشان كده

تقول لي بقى زباط ولا مش زباط ما دام بقضاء عسكري لازم يبقى قضاء مدني وتحقيق سليم والا لا يجوز - 01:26:40
وكل انسان يتنفس الان في داخل السجن وهو مظلوم ونحن ساكتون اثم علي اثم على الحرية والعدالة اثم على النور اثم على الوفد

اثم على الكتلة. يعني اثم. اثم في ناس لا - 01:27:00
تزال في السجون باحكام ما ينفعش. ما ينفعش تحط واحد في السجن بقضاء عسكري. ما ينفعش. ما ينفعش. ما ينفع القاضي ده

بيقسم بالله العزيم في بداية انا قلت الكلام ده قبل كده القاضي المدني يقول اقسم بالله العظيم ان ان احكم بالعدل. القاضي التاني -
01:27:20

بيقول اقسم بالله العظيم ان اطيع اوامر رؤسائي. ما اقدرش ادخل واحد السجن يتنفس ده ده كل ده افهم لو املك فده مش سؤال
يعني. اتفضل بس حتى الآن برضه لمن قتل سؤال للنشطاء او سؤال بصير - 01:27:40

واشكرك عليه لانه يعطيني فرصة اني ابين لك ان انا ناصح وفاهم الدنيا كويس. الاخ بيقول انت طالبت بان تحال الاحداث اللي
حصلت في محمد محمود بدلا من ان تحققها النيابة يحققها قاضي تحقيق - 01:28:10

طب اهم احالوها لقاضي تحقيق ومع زلك حاصل فيها كزا وكزا. والاجابة اسمع بقية الجملة التي قلتها فيومئذ انا ما قلتش بس
بالظبط انا قلت لقاضي تحقيق وعينت الصنف ومين اللي يختاره - 01:28:30

انما قاضي تحقيق على كيفك خلاص كفاية كده بقى اه اتفضل. آآ حضرتك تعتقد ان آآ هيكون في صعود يوم خمسة وعشرين يناير
الجاي. ولو في حضرتك هتطلع ولو طلعت هيبقى في - 01:28:50

مطلب رئيسي لحضرتك. ولو كان لك مطلب رئيسي يا ترجع. ما انا قلت لك بقى الكلام الخطير ده يا استاز اقوله لك الاسبوع الجاي
ويمكن ما الحقش اقوله الاسبوع الجاي كمان يمكن اجله. انما ده ما اقولوش بدري - 01:29:10

